
фанлар доктори, профессор в.б., Жаҳон 
иқтисодиёти ва дипломатия университети; 

Зулфиқоров Шерзод Хуррамович – юридик 

университети; 

Хайитов Хушвақт Сапарбаевич – юридик фанлар 

Жуманиёзова Муҳайё Тожиевна – педагогика 
фанлари доктори, доцент, Ўзбекистон давлат 
жаҳон тиллари университети; 

Ибрахимов Санжар Урунбаевич – педагогика 
фанлари доктори, Иқтисодиёт ва педагогика 
университети; 

Жавлиева Шахноза Баходировна – педагогика 

фанлари бўйича фалсафа доктори (PhD), 

Самарқанд давлат университети;  

Бобомуротова Латофат Элмуродовна - 
педагогика фанлари бўйича фалсафа доктори 
(PhD), Самарқанд давлат университети. 

 

19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 
ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Шамшетова Анжим Карамаддиновна – 
психология фанлари доктори, доцент, 
Ўзбекистон давлат жаҳон тиллари 
университети; 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси. 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 
доктори, доцент, Ўзбекистон миллий 
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

Kirish. Mamlakatimizda buyuk mutafakkirlarning ilmiy va maʼnaviy merosini chuqur 

oʻrganish va joriy etish, yosh avlodni ezgu anʼanalar ruhida tarbiyalashga qaratilgan keng 

islohotlar amalga oshirilmoqda. Prezident Sh.M.Mirziyoevning “Tarixiy merosni asrab 

avaylash, oʻrganish va avlodlardan avlodlarga qoldirish davlatimiz siyosatining eng muhim 

ustuvor yoʻnalishlaridan biridir. Yangi tahdidlar, jumladan, “ommaviy madaniyat” xavfi va 

boqimondalik kayfiyati paydo bo'layotgan, odob-axloq, qadriyatlarning yoʻqolish xavfi yuzaga 

kelayotgan hozirgi globallashuv sharoitida bu gʻoyat muhim ahamiyat kasb etmoqda” degan 

fikrlari muhim ahamiyat kasb etadi. Bu borada Orif Deggaroniyning falsafiy-tasavvufiy 

qarashlarida ilgari surilgan inson maʼnaviy kamolotiga oid sogʻlom eʼtiqod, bagʻrikenglik, 

mehnatsevarlik, kamtarlik, adolat, ilm va maʼrifat singari gʻoyalarining mazmun-mohiyatini 

bugungi kun nuqtai nazaridan ilmiy-nazariy jihatdan tadqiq etish zaruriyat sifatida namoyon 

boʻlmoqda. 

Mavzuga oid adabiyotlar tahlili. “Rashahot” yaʼni Faxruddin Ali bin Husayn al-Voiz al 

Koshifiy (938/1532 yilda vafot etgan) ning avliyolar hayotiga oid taniqli “Rashahotu – aynil 

hayot” (“Obihayot tomchilari”) asari tarixda muhim ahamiyatga ega boʻlgan asarlar sirasiga 

kiradi. “Rashahot”ning tarixiy ahamiyati shundaki, u Oʻrta Osiyo islom tarixida oʻchmas iz 

qoldirgan tabarruk zotlarning hayoti, diniy qarashlari , qoldirgan merosi haqidagi 

maʼlumotlarni beradi. “Rashahot” qimmatli tarixiy manba sifatida Oʻrta Osiyoda hukm surgan 

tariqatlarni, umuman tasavvuf tarixini oʻrganishda , bu yerda yashagan mashhur olimlar va 

shayxlarning hayotini tadqiq etishda muhim manba boʻlib hisoblanadi. Asar 1503 yilda yozib 

tugatilgan boʻlib, Xoja Yusuf Hamadoniydan boshlab to Xoja Ahror Valiygacha boʻlgan uzoq davr 

ichida xalqlarimiz tarixida katta ahamiyatga ega boʻlgan 94 nafar soʻfiy shayxlarning nomlari, 

ularning hayoti va tabiatini tasvirlaydi. As–Safiyning mazkur asarida Movarounnahr, Turkiston 

va Xuroson tarixi, madaniyati, falsafasi, iqtisodiyoti bilan bogʻliq koʻplab qimmatli 

maʼlumotlarni uchratish mumkin. Bugungi kunda “Rashahot”ni mashhur soʻfiylik 

tariqatlarining ilk manbalari sifatida oʻrganmoqdamiz.  

“Rashahot”da Movarounnahrdagi XII – XIV asrlardagi ijtimoiy – siyosiy voqea va 

hodisalar toʻgʻrisidagi maʼlumotlar alohida ahamiyat kasb etadi. Bular: Markaziy Osiyo 

shayxlari maktabining shakllanishi va tarixga xoʻjagon – “oʻqituvchi”, “ustoz” nomining kirishi ; 

mazkur maktab asoschisi Abu Yoqub Yusuf Hamadoniy (553/1140 yili vafot etgan) haqidagi 

maʼlumotlar; xoʻjagon – naqshbandiylik tariqatiga asos solinishi va uning shakllanishiga 

aloqador boʻlgan shayxlar toʻgʻrisidagi maʼlumotlardir.  

Tadqiqot metodologiyasi. Maqolada Naqshbandiya taʼlimoti va uning mohiyatini, 

uning yirik namoyandalaridan biri Orif Deggaroniy haqidagi maʼlumotlarni yoritib berishda 

sintez, kompleks yondashuv, tizimli yondashuv, qiyosiy tahlil, dialektik usullaridan 

foydalanildi. 

Tahlil va natijalar. Mavlono Orif Deggaroniy atoqli tarbiyachi, xojagon-naqshbandiya 

tariqati rivojiga muhim hissa qoʻshgan sohibi karomat zot boʻlgan. U kishi Bahouddin 

Naqshband hazratlaridan olti yosh katta boʻlib, ul zotga ustozlik qilgan. Mavlono Orif XIV asrda, 

taxminan 1313-1380 yillar atrofida yashab oʻtgan. 

“Rashahot”dan buyuk pir, qutbul avliyo, sohibkaromat murshid Mavlono Orif 

Deggaroniyning ibratli hayoti va qarashlariga doir nodir maʼlumotlar ham oʻrin olgan. Asarda 

yozilishicha, Mavlono Orif Deggaroniy Amir Kulolning toʻrt xalifalaridan ikkinchisi boʻlganlar. 

Ul zoti sharif Deggaron dahasida tugʻilganlar. Bu hudud Buxorodan toʻqqiz farsah uzoqda 

joylashgan. “Rashahot”da keltirilishicha, hazrati Amir Kulol aytar ekanlarki: “Maning asʼhobim 

arosida hazrati Xoja Bahouddin va xizmati janobi Mavlono Orif, bu ikki tan yangligʻ boshqa kishi 

yoʻqtur va olar hammadin goʻy eltibdurlar.” Bundan maʼlumki, Amir Kulol muridlaridan 

(manbalarda koʻrsatilishicha, 114 nafar shogirdlari boʻlgan) Mavlono Orif Deggaroniy va Xoja 

Bahouddin Naqshbandga nisbatan yuksak ishonch bilan qaraganlar. Shunday yuksak ishonch 

samarasi sifatida Hazrati Sayyid Amir Kulol ikkinchi farzandlari Amir Hamzaning tarbiyalarini 

Mavlono Orif Deggaroniyga havola qilgan ekanlar. Amir Hamza Orif Deggaroniyning quyidagi 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/1(4) – 2024  

 

159 

soʻzlarini doimo yodga olib turar edilar: “Agar yore talab qilsangizkim, sizning yukingizni 

tortgʻay, bu dushvorliq bila muyassar boʻlur. Va agar yore talab qilsangizkim,siz oning yukini 

tortgʻaysiz,hamayi ahli jahon sizning yoringiz turur”.Amir Hamza oʻz pirlari Mavlono Orifning 

bu soʻzlariga umrlari davomida amal qilganlar va xalqning ogʻirini yengil qilish, insonparvarlik, 

el dardiga malham boʻlishni asosiy qoida deb bilganlar.  

“Rashahot” muallifining guvohlik berishicha, Bahouddin Naqshband oʻz ustodlari Amir 

Kuloldan mustaqil ish tutishga ruxsat olgan mahallarida, Amir Kulol u kishiga aytgan ekanlarki, 

turk va tojikdan chiqqan mashoyixlarning qaysi biri haqida u kishiga xabar yetsa, Bahouddin 

oʻsha mashoyixning xizmatiga yetishi va undan astoydil taʼlim olishlari kerak. Amir Kulol Xoja 

Bahouddinga shunday ijozat beradilar: “Har yerda turku tojikdin mashomingizgʻa boʻe yetushsa 

talab qiling va talabgorlikda himmatingiz mavjigʻa taqsir etmang.” Shu vasiyatga muvofiq, Xoja 

Bahouddin shayx Mavlono Orifdan darak topib, u kishining huzurlariga borganlar. Bahouddin 

Naqshband butun imonu ixtiyor ila yetti yil Mavlono Orif Deggaroniyning suhbatlaridan 

bahramand boʻlib, ul zoti sharifga taʼzim bilan munosabatda boʻlganlar. Bu munosabat 

mahsulida Mavlono Orifga shunchalik hurmatlari baland boʻlganki, u kishi ariq boʻyida Mavlono 

Orif Deggaroniydan balandda turib tahorat olmas, agar yoʻlda Mavlono Orifga hamroh boʻlsalar, 

eʼtirozsiz tobelik bilan suhbatdosh boʻlar ekanlar, ular bilan safarga chiqsalar “alarning qadami 

ustiga qadam qoʻymas erdilar va mutobaat suvratida olargʻa musohabat qilur erdilar.”  

Bahouddin Naqshbandning ehtiromiga javoban, Mavlono Orif Deggaroniyning ham ul 

zoti sharifga eʼtiqodi baland boʻlgan. “Rashahot”da keltirilishicha, Bahouddin Naqshband Haj 

safaridan qaytib, maʼlum muddat Marvda islom ahli bilan ulugʻlar suhbatida yurganlar. Shu 

vaqtda Mavlono Orif Bahouddin Naqshbandga elchi yuboradilar va u kishini oʻz huzurlariga 

chaqiradilar. Bahouddin Naqshband oʻz asʼhoblarini Marvga qoldirib, Deggaron dahasiga 

Mavlono Orifning yonlariga kelganlarida Mavlono Orif bemor yotgan boʻladilar. Mavlono Orif 

hozir boʻlganlarga qarata: “Xojaga sir gapim bor, yo biz ikkovimiz boshqa xonaga kiraylik, yoki 

sizlar boshqa xonaga oʻtinglar”,deb buyuradilar. Turganlar: “Siz bemorsiz, quvvatingiz yoʻq, biz 

boshqa xonaga kiramiz”, deyishibdi.  

Mavlono Orif xilvatda Bahouddin Naqshbandga shunday degan ekanlar: “Siz bilan 

mening oramda toʻliq hamjihatlik bor, shuncha ishqibozlik oradan oʻtgan boʻlib, endi vaqt 

oxiriga yetdi. Oʻz yoronlarimga va sizning yoronlaringizga diqqat qildim. Bu yoʻlning qobiliyati 

va yoʻqlik sifatini boshqalarga nisbatan Xoja Muhammad Porsoda koʻproq koʻrdim. Bu yoʻlda 

topgan har qanday nazarimni va bu sohada kasb etgan har qanday maʼnoni unga nisor qildim 

va topshirdim. Yoronlarni unga ergashishga buyurdim. Siz ham uning borasida nuqsonga yoʻl 

qoʻymagaysizki, u sizning yoronlaringizdan”. Shundan soʻng yana ikki-uch kun umrlari 

qolganligi va Bahouddin Naqshband olov yoqib, suv isitib u kishini oʻz qoʻllari bilan yuvishlarini, 

uch kun oʻtgandan soʻng uylariga qaytishlarini vasiyat qilgan ekanlar. Xoja Bahouddin Mavlono 

Orifning vasiyatlarini bekamu koʻst bajo keltirib, u kishining dafnlaridan uch kun oʻtkandan 

soʻng Marvga qaytgan ekanlar. Manbalardagi naqllar bilan tanishar ekanmiz, Mavlono Orif 

Deggaroniyning yuksak maʼnaviy xislatlar sohibi ekanligi, adolat, insof, diyonat tarafdori 

boʻlganliklari, shuhratparastlik, manmanlikni qoralaganliklarining guvohi boʻlamiz. Aytar 

edilarki, “Taom isteʼmol qilayotgan paytda har bir aʼzo bir ish bilan band bo‘lur.Dil ham bu 

paytda zikr bilan mashgʻul boʻlur. Lekin bu vaqtda dil “Alloh” yoki “La ilaha illalloh” zikrini 

etmas, balki dasturxondagi neʼmatni beruvchi Alloh taoloni mushohada etur. Dil sababdan 

musabbibga kelur. Allohning Razzoqligini mushohada etur. Mana shu holat zikr hisoblanadi. 

Shundaylar ham borki, oʻng qoʻli bilan taom yeydi, chap qoʻli bilan tasbeh oʻgiradi. Bu ish 

manmanlik, kibr, shuhratparastlik, firibgarlik hisoblanadi.” Orif Deggaroniy inson taom tanovul 

qilar ekan, bergan rizqi uchun Allohga shukrona aytishga chaqiradilar. U kishi insonlarni halol 

mehnat bilan rizq topishga undaganlar va oʻzlari ham ziroatchilik bilan shugʻullanganlar. 

Deggaroniy sohibkaromat avliyo boʻlganlar, lekin karomatlarini har doim ham oshkor 

etmas, odamlardan pinhon tutar edilar. Faqat noiloj qolganda, zarurat tugʻilganda oʻz 

karomatlarini koʻrsatar edilar. “Rashahot”da keltirilishicha, kunlardan birida Deggaron 

dahasida Obi Koʻhakdan seli azim kelgan, odamlar dahani suv bosadi, deb vahimaga 

tushganlar,shunda Mavlono Orif Deggaroniy oʻzini suvning quvvat bilan oqadigan joyiga 

tashlab, “Agar qudrating boʻlsa, mani oqizgʻil” degan ekanlar. Sel sekinlashib, taskin topibdi. Bu 

va boshqa qator hikoyatlar borki, ulardan Mavlono Orifning sohibi karomat boʻlganlar, degan 

xulosaga kelamiz. Ul zotga ilohiy nur nasib etgan boʻlgan. Tasavvuf qomusida bunday kishilarni 

avliyo yoki “zinda — dilon” deb ham atashadi. Chunki ularga gʻayb ilmi taqdir etilgan. Ilohiy 

imkoniyatlarga ega boʻlish esa tasavvufiy hol hisoblanadi. Mavlono Orif Deggaroniy tasavvufiy 

hol martabasiga ega boʻlsalarda, xalqdan ajralmaganlar, Haq yodi bilan yashab, qalban pok 

boʻlish, odamlar manfaati uchun xizmat qilishni oʻz hayotlarining mazmuni deb bilganlar.  

Mavlono Orif Deggaroniy odamlarni insoniylikka, xalqparvarlikka, ezgu xulq – atvorga 

ega boʻlishga, savob ishlarga, toat-ibodatga pandu-nasihat hamda hikmatli gaplar ila daʼvat 

etganlar. Mavlono Orifning ikki xalifalari: Mavlono Amir Ashraf Buxoriy va Amir Ixtiyoriddin 

Deggaroniy ul tabarruk zotning ishlarini davom ettirib, insonlarni Haqga irshod etganlar. Olim 

Abdulhay Abdurahmonovning “Saodatga eltuvchi bilim” kitobida tugʻilgan va vafot etgan yili 

aniqlanmagan mashhur soʻfiylardan 47 nafar soʻfiyning nomlari keltirilgan, ularning 26 – 

oʻrnida Mavlono Orif Deggaroniyning ham nomlari qayd etilgan. Mavlono Orif 

Deggaroniyningtugʻilgan joylari Navoiy viloyati, Navoiy tumani, Hazora qishlogʻida qabrlari 

mavjud.  

Xulosa va takliflar. Modomiki, Orif Deggaroniy Hazrati Xoja Bahouddin Naqshband, 

Muhammad Porso, Amir Hamza, Mavlono Amir Ashraf Buxoriy, Amir Ixtiyoriddin Deggaroniy 

kabi naqshbandiya tariqatining namoyandalariga ustoz bo'lishga muyassar boʻlgan ekanlar, biz 

u kishini Naqshbandiya tariqati shayxlarining piri murshidi desak arziydi. Hazrati Xoja 

Bahouddin ustozlari Amir Kulol xizmatlarida yetti oy boʻlgan boʻlsalar, Orif Deggaroniyning 

xizmatlarida yetti yil boʻlgan edilar. Orif Deggaroniy Bahouddin Naqshband bilan boʻlgan 

munosabatlari xususida hayotlarining soʻnggi damlarida shunday degan edilar: “Siz bila bizning 

oramizda maʼlumdirkim, idtihodi kulliy(hamjihatlik, birlik, barobarlik) bor erdi va bor turur…”  

Mavlono Orif Deggaroniyning ibratli hayotlari, qoldirgan maʼnaviy meroslari, axloqiy 

fikrlari yoshlarimiz uchun xayrli ishlarni amalga oshirishda oʻziga xos namuna boʻlib xizmat 

qiladi. Alloh Mavlono Orif Deggaroniy va ul zotning pir va muridlarini rahmat etgan boʻlsin. 

